
 

Fanfaar 

Heej waas al joare verloare, verslaafd an de fanfaar 

en als 't mos dan speulde ‘ie daage an elkaar 
heej speulde elk moment op elk instrument, 

dat deej niemand um noa 
                                                                                                                                           

heej speulde marse, walse, ‘t makte ‘m ni oet 
als heej bloos kwaam d'r geluk oet zien toet 

en 's oaves laat oet 'n raam als d'r geluid neave kwaam 
dan waas heej ‘t di wat note doornaam 

toet an de mond en de voot op de grond 
dat deej gen mins ‘m noa 

 

want speulde de fanfaar                                                                                                 
dan veel de ganse werld wir logisch in elkaar                                                                                        

dit woj ‘íe altied veule, altied speule 
 

en de fanfaar die grujde met elke toen 
winne dat woord vort bijna gewoen 

d'r kwaam gen end an ’t slot, ‘t kos neet mier kapot 
dat deej niemand ze noa 

mar 't zaat ‘m ni lekker, heej schrok d'r vaan                                                                                                                        
want de muziek di gleej langzaam weg oet zien hand 

en gen mins in de zaal huurde dor 't kabaal 
dat 't langzaam leep nar 't end van 't verhaal 

toet an de mond en de voot op de grond 
dat deej gen mins ze noa 

want speulde de fanfaar                                                                                                 
dan veel de ganse werld wir logisch in elkaar                                                                                        

dit woj ‘íe altied veule, altied speule 
 

en d'r woord hard gewerkt an nij repertoire 
mar vur 'm woord 't noeit mier die alde fanfaar 

dat geveul dat kwaam noeit mier terug 

want speulde de fanfaar                                                                                                 

dan veel de ganse werld wir logisch in elkaar                                                                                        
dit woj ‘íe altied veule, altied speule 

 

[Tekst en muziek: Jack Poels]  
[cd ‘Station America’, HKM 1993] 


